
SAOPŠTENJE ZA JAVNOST
Na konferenciji Jugoistočne Evrope ocjenjene regionalne potrebe u oblasti pravosuđa, unutrašnjih poslova i sigurnosne saradnje, pod pokroviteljstvom RCC-a

BEOGRAD/SARAJEVO, 2. decembar 2011. godine – Dvodnevna konferencija na kojoj su se ocjenjivale potrebe regiona u oblasti pravosuđa, unutrašnjih poslova i sigurnosne saradnje završena je danas u Beogradu, a na njoj su uspostavljeni mehanizmi kojima se pomaže saradnja u Jugoistočnoj Evropi u oblasti istražnih radnji i zaštite osnovnih prava. 
Na 4. godišnjoj konferenciji za koordinaciju regionalnih organizacija i međunarodnih partnera u oblasti pravosuđa, unutrašnjih poslova i sigurnosne saradnje razgovaralo se o ključnim trendovima i izazovima regionalne saradnje na pitanjima organiziranog kriminala, korupcije i terorizma.  
Skup je organizirao Sekretarijat Vijeća za regionalnu saradnju (RCC).
U svom uvodnom obraćanju, Jelica Minić, zamjenica generalnog sekretara Vijeća, rekla je da je strateški cilj regiona da ojača saradnju sudova i tužilaštava na građanskim i krivičnim pitanjima, konsolidira postojeće mehanizme regionalne saradnje i unaprijedi međusobnu pravnu pomoć.
„U ovo vrijeme krize, korupcija, organizirani kriminal i propadnje vlasti ugrožavaju napore usmjerene ka poboljšanju institucija i ekonomije. Činjenica da postoji snažna regionalna dimenzija da se osiguraju održiva poboljšanja u oblasti vladavine prava, borbe protiv kriminaliteta i korupcije stvara pretpostavku za prevazilaženje poteškoća. Vijeće za regionalnu saradnju je opredjeljeno da, u skladu sa svojim mandatom, pruži podršku ovom procesu“.
Na sastanku je formirana radna grupa koja će pobliže pratiti saradnju u oblasti policijskih radnji, te aktivnosti policije i tužilaštava na polju istražnih radnji, kao i radna grupa koja će vršiti razmjenu informacija i najboljih praksi u zaštiti osnovnih prava u oblasti pravosuđa, unutrašnjih poslova i sigurnosti. 
Učesnici su razmijenili konkretne prijedloge o tome kako osigurati koordinaciju između državnih institucija vlasti, regionalnih i međunarodnih organizacija, te kako razviti usklađeno i integrirano djelovanje. Čuli su izvještaj o trenutnom nivou regionalne saradnje i pregledali su, ažurirali i konsolidirali regionalne strateške izbore, izazove i prioritete. 
Na sastanku grupe za praćenje regionalne strategije (SGRS) za pravosuđe i unutrašnje poslove, održanom prije konferencije, razgovaralo se o provedbi strategije, a odobren je i mehanizam za njeno praćenje i ocjenjivanje, kojeg je pripremio Sekretarijat Vijeća za regionalnu saradnju. 
Mehanizam za praćenje i ocjenjivanje napravljen je tako da mjeri napredak, uticaj i rezultate regionalne saradnje na polju pravosuđa i unutrašnjih poslova, a postat će funkcionalan od proljeća 2012. godine. Sastanak grupe za praćenje regionalne strategije naslanja se na rad ministarske konferencije održane u martu 2011. godine u Budvi, Crna Gora, na kojoj je podržan Regionalni strateški dokument za Jugoistočnu Evropu i njegov Akcioni plan u oblasti pravosuđa i unutrašnjih poslova za 2011-2013. godinu.   
Regionalni strateški dokument i Akcioni plan predstavljaju prvi usklađen program saradnje u Jugoistočnoj Evropi u oblasti pravosuđa, unutrašnjih poslova i sigurnosne saradnje. Njime se mapiraju prioriteti i aktivnosti za prevazilaženje glavnih izazova regiona i integriraju se napori za usklađivanjem aktivnosti i projekata koje u ovoj oblasti provode glavni regionalni akteri. 
Regionalni strateški dokument i Akcioni plan za pravosuđe i unutrašnje poslove za period 2011-2013. godinu možete pronaći na http://www.rcc.int/docs/0/183/regional-strategic-document-on-justice-and-home-affairs-2011-2013-and-the-action-plan-for-its-implementation.  
______________________
Kao nasljednik Pakta stabilnosti za Jugoistočnu Evropu, Vijeće za regionalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na ekonomski i društveni razvoj, infrastrukturu i energetiku, pravosuđe i unutrašnje poslove, sigurnosnu saradnju, izgradnju ljudskih potencijala, parlamentarnu saradnju i razvoj medija. Sjedište RCC-a je u Sarajevu, Bosna i Hercegovina, a u njegovom članstvu se nalazi 46 zemalja, organizacija i međunarodnih finansijskih institucija.

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, fax: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

